
KHUTBAH KHAS SEMPENA PILIHANRAYA:  

“Tanggungjawab Memilih Pemimpin” 

 
Cadangan Bacaan pada 18 November 2022M/ 23 Rabi’ulakhir 1444H 

MUSLIMIN RAHIMAKUMULLAH, 

Pada hari yang penuh keberkatan ini, marilah kita memperteguh 

ketakwaan kepada Allah dengan menunaikan setiap perintah-

Nya dan menjauhi segala larangan-Nya. Sesungguhnya orang yang benar-

benar bertakwa pasti akan memperoleh kebahagiaan hidup di dunia hingga 

akhirat. Mudah-mudahan kita tergolong dalam kalangan mereka dan 

dilimpahi dengan rahmat serta kasih-sayang Allah .  

Pada musim pilihan raya ini semua lapisan masyarakat yang layak 

mengundi diwajibkan untuk menunaikan hak masing-masing sebagai 

tanggungjawab kepada agama dan negara. Sebagai panduan kepada 

semua dalam menentukan hala tuju kehidupan bermasyarakat dan 

bernegara, maka bicara mimbar pada kali ini akan memfokuskan tajuk, 

“TANGGUNGJAWAB MEMILIH PEMIMPIN”. 

 

SIDANG JEMAAH YANG DIRAHMATI ALLAH SEKALIAN, 

 

Memilih pemimpin untuk menguruskan kemaslahatan manusia dan 

hal ehwal Islam adalah wajib. Atas sebab inilah, Islam begitu memandang 

berat soal kepimpinan dalam semua peringkat kehidupan. Dalam sebuah 

hadis yang diriwayatkan oleh Abu Hurairah  bahawa Rasulullah 

bersabda:  

Maksudnya: “Apabila tiga orang berada dalam keadaan musafir, 

hendaklah mereka melantik salah seorang menjadi ketua.” 

(Riwayat Abu Daud). 

 

Hadis ini menjelaskan bahawa pentingnya melantik pemimpin, bagi 

memastikan wujud keselarasan tindakan dalam kehidupan secara amnya. 

Oleh yang demikian, jangan kita mudah terpengaruh dengan dakwaan 

bahawa memilih pemimpin tiada kaitan dengan urusan agama dan 

kehidupan. Sedangkan pemilihan pemimpin merupakan satu bentuk 

penyaksian yang perlu dipenuhi dan dipertanggungjawabkan di hadapan 

Allah pada hari akhirat nanti. Firman Allah dalam surah al-

Baqarah, ayat 282:   

بَ  
ي
هَدَاءُٓ إذَِا مَا دُعُوا ۚ وَلََ يأَ  ٱلشُّ

Maksudnya: “...dan janganlah saksi-saksi itu enggan apabila 

mereka dipanggil menjadi saksi...” 

Kewajipan kita sebagai salah seorang anggota masyarakat ialah 

memilih pemimpin terbaik yang mampu membawa kebaikan kepada 

agama, masyarakat, Negara dan umat Islam seluruhnya. Antara ciri-ciri 

pemimpin terbaik ialah orang yang berilmu pengetahuan yang luas, 

berkemampuan tubuh badan dan fizikalnya serta berintegriti yang tinggi. 

Sifat-sifat ini dapat dilihat pada peribadi Nabi Musa , Nabi Yusuf 

dan panglima Talut ketika mereka mula diberikan tanggungjawab. 

Firman Allah tentang Nabi Musa  dalam surah al-Qasas 

ayat 26: 

بتَِ 
َ
َٰٓأ َٰهُمَا يَ دَى تَ ٱقاَلَتي إحِي هُ    ي سي َ مَنِ  جِري تَ ٱإنَِّ خَيۡي مِيُ ٱ  ليقَويُِّ ٱ جَريتَ   ي سي

َ  ٢٦ لۡي
Maksudnya: “Salah seorang di antara perempuan yang berdua itu 

berkata: "Wahai ayah, ambilah dia (Musa) menjadi orang upahan 

(menggembala kambing kita), Sesungguhnya sebaik-baik orang 

yang ayah ambil bekerja ialah orang yang kuat, lagi amanah.” 

Firman-Nya lagi tentang pemilihan Talut sebagai pemimpin yang berupaya 

dan berilmu dalam surah al-Baqarah ayat 247:  

 

َٰهُ  طَفَى َ ٱصي مِ  قاَلَ إنَِّ ٱللََّّ سي ِ
طَةٗ فِِ ٱليعلِيمِ وَٱلۡي   عَلَييكُمي وَزَادَهُۥ بسَي

Maksudnya: “Nabi mereka berkata: “Sesungguhnya Allah telah 

memilihnya (Talut) menjadi raja kamu, dan telah mengurniakannya 

kelebihan dalam lapangan ilmu pengetahuan dan kegagahan tubuh 

badan.” 

 

Manakala tentang kepimpinan Nabi Yusuf  pula, Allah 

berfirman dalam surah Yusuf ayat 55:  



 

 Khutbah Khas Sempena Pilihanraya  
  4 | P a g e  
 

رۡضِ  إنِِِّ حَفِيظٌ عَليِم  
َ َٰ خَزَائٓنِِ ٱلۡي عَلينِِ عََلَ  قاَلَ ٱجي

Maksudnya: “Yusuf berkata: "Jadikanlah daku pengurus 

perbendaharaan hasil bumi (Mesir); Sesungguhnya aku sedia 

menjaganya dengan sebaik-baiknya, lagi mengetahui cara 

mentadbirkannya.” 

SIDANG JEMAAH YANG DIRAHMATI ALLAH SEKALIAN,  

Sungguh pun negara kita memberi kebebasan dalam memilih 

pemimpin, namun kita diwajibkan memilih bakal pemimpin yang berilmu, 

berintegriti dan mampu membawa kesejahteraan kepada agama, bangsa 

dan Negara. Ibnu Abbas  meriwayatkan bahawa Rasulullah 

 bersabda:  

Maksudnya: “Sesiapa yang melantik seseorang dari suatu 

golongan, sedangkan dalam golongan itu ada calon yang lebih 

disukai Allah darinya, maka dia telah mengkhianati Allah, Rasul-Nya 

dan semua orang yang beriman.”  

(Riwayat al-Hakim) 

 

Hadis ini selaras dengan larangan keras Allah supaya orang-

orang yang beriman jangan sekali-kali mengkhianati Allah dan Rasul-Nya 

melalui firman-Nya dalam surah al-Anfal ayat 27: 

 

لَمُونَ  نتُمي تَعي
َ
مََٰنََٰتكُِمي وَأ

َ
َ وَٱلرَّسُولَ وَتََوُنوُٓا  أ ِينَ ءَامَنُوا  لََ تََوُنوُا  ٱللََّّ هَا ٱلََّّ يُّ

َ
َٰٓأ  يَ

Maksudnya: “Wahai orang-orang yang beriman! janganlah kamu 

mengkhianati (amanah) Allah dan Rasul-Nya, dan (janganlah) kamu 

mengkhianati amanah-amanah kamu, sedangkan kamu mengetahui 

(salahnya).” 

 

Islam amat menekankan soal akhlak walaupun terhadap musuh 

dalam peperangan. Apatah lagi terhadap persaingan dalam pemilihan 

secara demokrasi. Sistem demokrasi itu sendiri diwujudkan supaya 

manusia bersaing mendapatkan kuasa secara aman, tanpa beradu tenaga 

dan senjata. Jangan pula kita menipu atau memfitnah, membuat provokasi, 

kata-kata kesat, menyinggung peribadi seseorang dan sebagainya dalam 

berkempen. 

Strategi begini sangat bertentangan dengan sifat utama pemimpin 

iaitu sifat jujur. Walaupun perkara ini dipandang remeh, namun ia adalah 

berat dosanya di sisi Allah . Firman Allah dalam surah al-Nur 

ayat 15: 

ا ليَيسَ لَكُم بهِۦِ عِليم    فيوَاهكُِم مَّ
َ
يسِنَتكُِمي وَتَقُولوُنَ بأِ ل

َ
نهَُۥ بأِ وي إذِي تلَقََّ

ِ عَظِيم    وَتََيسَبُونهَُۥ هَيِنِٗا وهَُوَ عِندَ ٱللََّّ
Maksudnya: “Semasa kamu bertanya atau menceritakan berita dusta itu 

dengan lidah kamu, dan memperkatakan dengan mulut kamu akan sesuatu yang 

kamu tidak mempunyai pengetahuan yang sah mengenainya; dan kamu pula 

menyangkanya perkara kecil, pada hal ia pada sisi hukum Allah ialah perkara 

yang besar dosanya.” 

 

SIDANG JEMAAH YANG DIRAHMATI ALLAH SEKALIAN,  

Mengakhiri bicara khutbah kali ini, dapatlah kita rumuskan 

beberapa pengajaran untuk penghayatan kita sebagai umat Islam, 

antaranya: 

 

1. Umat Islam hendaklah beriman dan yakin bahawa pada hari akhirat 

kelak Allah  akan mempersoalkan semua amalan dan 

tindakan kita, termasuklah tanggungjawab memilih pemimpin. 

 

2. Umat Islam hendaklah sentiasa menjaga akhlak sebagai seorang 

Muslim sepanjang berlangsungnya kempen pilihan raya. 

 

3. Umat Islam hendaklah memilih pemimpin yang berintegriti, berilmu 

dan berkemampuan memikul tanggungjawab yang mampu membawa 

kesejahteraan kepada Negara supaya selamat dari berbagai kerosakan 

dan bala bencana dalam kehidupan ini. 

ييدِي ٱلنَّاسِ لِۡذُِيقَهُم بَعيضَ  
َ
رِ بمَِا كَسَبَتي أ حَي ِ وَٱلۡي بَِ

ي ظَهَرَ ٱليفَسَادُ فِِ ٱل
ِي عَمِلوُا  لعََلَّهُمي يرَيجِعُونَ   ٱلََّّ

Maksudnya: “Telah timbul berbagai kerosakan dan bala bencana di darat 

dan di laut dengan sebab apa yang telah dilakukan oleh tangan manusia; 

(timbulnya yang demikian) kerana Allah hendak merasakan mereka 

sebahagian dari balasan perbuatan-perbuatan buruk yang mereka telah 

lakukan, supaya mereka kembali (insaf dan bertaubat).”  

(Surah al-Rum : 41) 

Kebawah Duli Yang Maha Mulia Seri Paduka Baginda Yang di-Pertuan 

Agong, Al-Sultan Abdullah Ri’ayatuddin Al-Mustafa Billah Shah Ibni 

Almarhum Sultan Haji Ahmad Shah Al-Musta’in Billah dan Kebawah Duli 

Yang Maha Mulia Seri Paduka Baginda Raja Permaisuri Agong, Tunku 

Hajah Azizah Aminah Maimunah Iskandariah Binti Almarhum Al-

Mutawakkil Alallah Sultan Iskandar Al-Haj; 

لَ  ى
َ
 وَکذ

َ
، ك

ْ
امَة

َ
خ
َ
 صَاحَبَ الف

Tuan Yang Terutama, Tun Dato’ Seri Utama Ahmad Fuzi Bin Haji Abdul 

Razak, Yang di-Pertua Negeri Pulau Pinang. 

ءَ 
َ
ا البَلَ

َّ
ن
َ
عْ ع

َ
ف
ْ
همَّ اد

ه
 وَسُوْءَ  الل

َ
ن
َ
مَح

ْ
زِلَ وَال

َ
لَ
َ
ز
ْ
ا وَال

َ
ن
ِّ
ا وَالز

َ
ب اءَ، وَالرِّ

َ
ي ءَ وَالرِّ

َ
لَ
َ
اءَ وَالغ

َ
وَالوَب

 
ً
ة امَّ

َ
دَ المُسْلَمَيرْ َ ع

َ
 سَائَرِ بَلَ

ْ
ن
َ
، وَع

ً
ة اصَّ

َ
ا خ

َ
ذ
َ
ا ه
َ
دَن
َ
ل
َ
 ب
ْ
ن
َ
 ع
َ
ن
َ
ط
َ
ا وَمَا ب

َ
ه
ْ
رَ مَن

َ
ه
َ
ِ مَا ظ

 َ الفَي 

 العى 
َّ
ا رَب

َ
. ي مَيرْ َ

َ
 ال

 

مَ 
َ
رْح
َ
أ ا 
َ
ي امَ، 

َ
سْق

َ
الْ ءَ  ِّ سَي  

ْ
وَمَن امَ 

َ
ذ
ُ
والج ونَ 

ُ
ن
ُ
وَالج صِ  َ يََ

ْ
ال  
َ
مَن  

َ
بَك  

ُ
عُوُذ

َ
ن ا 
ِّ
إَن همَّ 

ه
الل

 . احَمَير َ  الرَّ

 
Ya Allah! Dengan sifat-Mu yang Maha Pemurah dan Maha Mendengar, 

jadikanlah kami dan keturunan kami orang-orang yang istiqamah 

mendirikan solat secara berjemaah serta mengeluarkan zakat dan 

melaksanakan waqaf melalui agensi milik penuh Majlis Agama Islam 

Negeri Pulau Pinang (MAINPP) iaitu Zakat Pulau Pinang (ZPP) dan 

Wakaf Pulau Pinang (WPP). Bersama-sama kita sumbangkan 10% 

daripada hasil kutipan Tabung Jumaat mingguan dari setiap masjid 

kepada Tabung Wakaf yang telah ditubuhkan. Semoga infaq yang 

dihulurkan menjadi saham yang berkekalan manfaatnya, di dunia dan 

akhirat. 

Ya Allah! Berilah petunjuk-Mu kepada kami dan pemimpin-pemimpin 

kami untuk memberikan khidmat bakti yang terbaik kepada agama, 

bangsa dan negara. Ya Allah! Kuatkan iman kami agar dapat 

menghindari perbuatan khianat, salah guna kuasa dan harta, memberi 

atau menerima rasuah dan segala perbuatan durjana yang merosakkan 

kepentingan agama, masyarakat dan negara. Jauhkan kami dari 

tergolong dalam golongan yang mengabaikan tanggungjawab yang 

telah diamanahkan . 

 
ارِ. 
َّ
 الن

َ
اب

َ
ذ
َ
ا ع
َ
 وَقَن

ً
ة
َ
سَن

َ
ي الْخَرَةَ ح َ

 
 وَف

ً
ة
َ
سَن

َ
يَا ح

ْ
ن
ُّ
ي الد َ

 
ا ف

َ
ا آتَن

َ
ن
َّ
  رَب
 

  !
ه

الِلّ  
َ
شَاءِٓ   عَبَاد ٱليفَحي عَنِ  وَيَنيهَََٰ  بَََٰ  ٱليقُري ذيِ  وَإِيتَايِٕٓ  سََٰنِ  ِحي

وَٱلۡي لِ  بٱِليعَدي مُرُ 
ي
يأَ  َ ٱللََّّ إنَِّ 

رُونَ   ِۚ يعَظُِكُمي لَعَلَّكُمي تذََكَّ ِ غَي يمُنكَرِ وَٱلۡي مْ،   ٩٠وَٱل
ُ
رْك
ُ
ك
ْ
ذ
َ
لَيْل ي

َ
 الج

ه
رُوا الِلّ

ُ
ك
ْ
اذ
َ
  ف

ُ
رُوه

ُ
ك
ْ
وَاش

مْ،
ُ
ك
ْ
زِد
َ
 نَعَمَهَ ي

َ
لَّ
َ
نَعُونَ   ع لَمُ مَا تصَي ُ يَعي ُۗ وَٱللََّّ بَُ كي

َ
ِ أ رُ ٱللََّّ  ٤٥وَلََِّكي

 
 
 
 
 
 
 


